
Ariketa

Ikasleak deskribatzen: hasierako ebaluazioa
Landuko dittugunak:

Nik be ikusi dot ≠ Nik be bai ikusi dot.
Nik lana bukatu dot. Baitta nik be ≠ Nik baitta/ Baitta nik.

Neri ez jat barazkixak gustatzen. Frutia be ez.= Ezta  frutia be. ≠ Frutia ezta/ Ezta frutia.
IKASMAILLA: LH eta DBH

MATERIALA: grabagaillua

AZALPENA:
Hasierako ebaluazioa: “Ikasleak deskribatzen” (AEK. Solas Jolas 8. 1995). Ikasleei ez diegu esango zein gai den lantzen hasiko garena. Besterik gabe jokoa proposatu eta grabatu egingo dugu. Grabaketaren arrazoia azalduko diegu: ikastunitatearen bukaeran beraiek ikasitakoa baloratzeko erabiliko dugu.
Ariketaren prozedura: 

Ikasle guztiek beraien izena paper batean idatziko dute.(Gomendagarria da irakasleak ere parte hartzea). Tolestu eta denak nahastuko ditugu. Ondoren, ikasleek paper bana hartuko dute, norbaitek bere izena hartzen badu berriz beste bat hartu beharko du. Gero, 5 minututan, bakoitzak tokatu zaion pertsonari buruz eta bere nortasuna kontuan harturik 4 gauza esan beharko ditu. Adibidez:

· “Lagun horri oporretan Mexiko aldera joatea gustatuko litzaioke; baita Europa aldera joatea ere”.

· “Lagun horri ez litzaioke gustatuko gauean arraultzak afaltzea. Arraina ere ez”.

Besteek galderak egin dezakete:

· “Futbolean aritzea gustatzen zaiola esan duzu, baita pipak jatea ere... azken minutura arte lo egitea ere gustatzen al zaio?”
Azalpenak entzunda, besteek asmatzen saiatuko dira eta erantzunak paper batean jasoko dituzte, gero gehien zeinek asmatu zuen jakiteko. 

